vassessment matters

Tyd: 3 uur 200 punte

NASIONALE SENIORSERTIFIKAAT-EKSAMEN
AANVULLINGSEKSAMEN - MAART 2016

GESKIEDENIS: VRAESTEL |

LEES ASSEBLIEF DIE VOLGENDE INSTRUKSIES NOUKEURIG DEUR

1. Hierdie vraestel bestaan uit 8 bladsye en 'n Bronmateriaalboekie van 5 bladsye (i — v). Maak
asseblief seker dat jou vraestel volledig is. Haal die Bronmateriaalboekie uit die middel van
die vraestel uit.

2. Lees die vrae sorgvuldig deur.
3. Alle vrae moet beantwoord word.
4. Hierdie vraestel bestaan uit:

Afdeling A, wat die volgende insluit:
e Visuele ontleding

e Tekstuele ontleding

e Media-ontleding

EN

Afdeling B, wat die volgende insluit:
'n Brongebaseerde vrae met benutting van die Bronmateriaalboekie

EN

Afdeling C, wat die volgende insluit:
'n Brongebaseerde opstel met benutting van die Bronmateriaalboekie

5. Nommer jou antwoorde presies soos wat die vrae genommer is.
6. Laat 'n reél oop tussen jou antwoorde.
7. Dit is in jou eie belang om leesbaar te skryf. Werk op 'n ordelike wyse en bied jou

antwoorde so netjies as moontlik aan.

8. Kandidate moet aandag aan die puntetoekenning gee. Tensy anders aangedui word, word
twee punte vir 'n geldige punt toegeken. Dit beteken dat 'n vraag wat vier punte tel, twee
feite vereis.

9. Gebruik die bronne wat voorsien is om jou antwoorde te formuleer, tensy spesifiek opdrag

gegee word om jou eie kennis te gebruik.

AFDELING A INDIVIDUELE BRONONTLEDING
VRAAG 1 VISUELE BRONONTLEDING

Hierdie foto, wat in November 1989 geneem is, wys Duitse burgers wat die Berlynse
Muur vernietig.

P y : (A ,‘7'»| \: R
[<http://33.media.tumblr.com/4625166h5f04h6419fc930caf2dfdfd0
<http://galleryhip.com/destruction-of-the-berlin-wall.html> (Toegang: 2 Januarie 2015)]

1.1  Gebruik jou eie kennis om kortliks die reeks gebeure te verduidelik wat tot die
gebeurtenis gelei het wat in die foto gewys word. Jou antwoord moet DRIE
omvattende punte insluit. (6)

1.2 Hoe vang die foto die atmosfeer in Berlyn in 1989 vas? Jou antwoord moet uit
DRIE visuele leidrade bestaan. (6)

1.3 Watter inligting oor die standpunt van die Oos-Duitse regering in November 1989
kan 'n historikus kry wanneer hierdie foto gebruik word? Ondersteun jou antwoord

met EEN visuele leidraad. 4)

1.4 Gebruik jou eie kennis om die historiese betekenis van die gebeurtenis wat in die
foto uitgebeeld word, te verduidelik. @)
1.5  Skryf neer EEN beperking om foto's as historiese bronne te gebruik. @)
[20]

VRAAG 2 TEKSTUELE BRONONTLEDING

Hierdie is 'n uittreksel uit die toespraak wat Nelson Mandela gelewer het toe hy in
1990 na sy vrylating uit die tronk die skare en die wéreld vanaf die balkon van die
Kaapstadse Stadsaal toegespreek het.

Ek bring hulde aan die African National Congress. Dit het aan al ons verwagtinge
voldoen in sy rol as leier van die groot opmars na vryheid ...

Ek bring hulde aan die Suid-Afrikaanse Kommunistiese Party vir sy voortreflike bydrae
tot die stryd vir demokrasie. (Paragraaf 1)

Ek bring hulde aan Hoofsekretaris Joe Slovo — een van ons grootste patriotte. Ons is
bemoedig deur die feit dat die bondgenootskap tussen ons en die party so sterk soos
altyd is. (Paragraaf 2)

Ek bring hulde aan die United Democratic Front ... Cosatu ... en die baie ander strukture
van die Breé Demokratiese Beweging ... (Paragraaf 3)

Ek bring hulde aan die eindelose heldhaftigheid van die jeug. Julle, die jong leeus, het
energie aan ons stryd verleen. Ek bring hulde aan die moeders, vrouens en susters van
ons nasie. Julle is die rotsvaste fondament van ons stryd. Apartheid het meer pyn aan
julle besorg as aan enigeen anders ... (Paragraaf 4)

Vandag besef die meerderheid Suid-Afrikaners, swart en wit, dat Apartheid nie 'n
toekoms het nie. Dit moet beéindig word deur ons beslissende* massa-optrede ten einde
vrede en sekuriteit te bou ... (Paragraaf 5)

Mnr. De Klerk het verder gegaan as enige ander Nasionalistiese president om
daadwerklike stappe te doen om die situasie te normaliseer. Daar is egter nog stappe ...
wat gedoen moet word voordat onderhandelings oor die basiese eise van ons mense
kan begin ... (Paragraaf 6)

Ons stryd het 'n beslissende** oomblik bereik. Ons doen 'n beroep op almal om hierdie
oomblik aan te gryp sodat die proses na demokrasie vinnig en ononderbroke is. Ons het
te lank vir ons vryheid gewag. Ons kan nie nog langer wag nie ... (Paragraaf 7)

[Aangepas en vertaal uit: Nelson Mandela se toespraak by 'n saamtrek in Kaapstad met sy vrylating uit die
tronk, 11 Februarie 1990. [AANLY N] Beskikbaar by: <http://www.anc/org/za/show.php?id=4520>
(Toegang: 16 Desember 2014)]
* beslissende — gefokusde
** peslissende — sleuteloomblik, baie belangrike

2.1  Verduidelik in jou eie woorde die doel van Mandela se toespraak. Jou antwoord
moet uit TWEE punte bestaan.

2.2 Mandela sé in sy toespraak: "Mnr. De Klerk het verder gegaan as enige ander
Nasionalistiese president om daadwerklike stappe te doen om die situasie te
normaliseer.” (Paragraaf 6)

Gebruik jou eie kennis om enige DRIE stappe wat deur De Klerk in 1990 gedoen is
om die situasie te normaliseer, te beskryf.

2.3 Verduidelik hoekom sommige ondersteuners van die Nasionale Party deur Mandela
se toespraak bedreig kon gevoel het. Verskaf EEN aanhaling uit die bron om jou
antwoord te ondersteun. (Paragraaf 7)

2.4 Is hierdie 'n betroubare bron vir historici wat die koms van demokrasie in Suid-
Afrika bestudeer?

(4)

(6)

(4)

(6)
[20]

VRAAG 3 AKTUELE KWESSIE IN DIE MEDIA

Hierdie is 'n uittreksel uit 'n artikel geskryf deur Amy Qin, 'n Amerikaanse joernalis
wat uit China korrespondeer, wat in Mei 2014 in die New York Times verskyn het.

Tibettaanse protessanger is ha bewering gearresteer

'n Gewilde Tibettaanse sanger is verlede week in die Sichuan provinsie gearresteer na 'n
konsert waar hy liedjies uit sy verbode album gesing het, volgens Free Tibet, 'n
voorspraakgroep wat in Londen gesetel is. (Paragraaf 1)

In 'n video van sy uitvoering wat op YouTube deur Free Tibet net voor sy
inhegtenisneming gelaai is, kan mnr. Gebe op die verhoog gesien word waar hy die lied
‘Will Be Perished' sing ... (Paragraaf 2)

Die lied, 'Will Be Perished*, doen 'n beroep op jong Tibettane om Tibet se taal en
kulturele tradisies te bewaar ... (Paragraaf 3)

Mnr. Gebe is nie sedert 2012, die jaar waarin sy album vrygestel is, in die openbaar
gesien nie. Behalwe vir 'Will Be Perished' bevat die album liedjies wat die lyding van die
Tibettaanse mense onder Chinese kommunistiese bewind uitdruk en pleit vir die eenheid
van die Tibettaanse volk en oorwinning vir die Dalai Lama, die uitgeweke Tibettaanse
geestelike leier. Die album is in China kort nadat dit vrygestel is, verbied. (Paragraaf 4)

Mnr. Gebe is een van minstens 11 Tibettaanse musici wat sedert 2012 deur die Chinese
owerheid gearresteer is omdat hulle liedere skryf en sing wat Tibettaanse nasionale en
kulturele identiteit verdedig en protes teen die Kommunistiese Party se gesag in Tibet
aanteken, volgens Free Tibet. (Paragraaf 5)

Die liedere gee 'n stem aan 'n sentiment* wat deur baie Tibettane gehuldig word, dat
beleide wat deur die Han, China se dominante etniese groep, geformuleer* is die
Tibettaanse kultuur aantas* ... (Paragraaf 6)

Chinese staatsamptenare het teruggekap teen die idee dat Tibettaanse kulturele en
godsdienstige tradisies bedreig word. In 'n witskrif oor menseregte in China wat
Maandag uitgereik is, het die regering met sy pogings om die Tibettaanse kultuur te
beskerm, gesmous* en gesé hy het 127 miljoen renminbi of $20,3 miljoen belé om die
streek se kulturele erfenis te bewaar. (Paragraaf 7)

[Qin, Amy. 28 Mei 2014. Sinosphere Dispatches from China. [AANLYN] Beskikbaar by:
<http://sinosphere.blogs.nytimes.com/2014/05/28/tibetan-protest-singer-is-said-to-be-under-arrest/>
(Toegang: 2 Januarie 2015)

* perished — gesterf; * sentiment — mening; * geformuleer — gemaak; * aantas — inbreuk maak op;
* smous — verkondig

3.1  Gebruik jou eie kennis om China se verhouding met Tibet in die 1950's en 1960's te

verduidelik. Jou antwoord moet uit DRIE omvattende punte bestaan. (6)
3.2  Gebruik jou eie kennis om te verduidelik hoekom die Dalai Lama in ballingskap
gegaan het en hoe sy ballingskap die verhouding tussen China en Indié geraak het.
(Paragraaf 4) 4)
3.3  Verduidelik wat die artikel oor die aard van die Chinese heerskappy in Tibet te
kenne gee. Gee TWEE aanhalings uit die artikel wat hierdie siening ondersteun.
(Paragraaf 4, 5 en 6) (6)
3.4  Wanneer die bewerings wat in hierdie artikel rakende die optrede van die Chinese
regering in Tibet gemaak word, oorweeg word, dink jy die Chinese regering het 'n
gepaste respons in Paragraaf 7 gegee? Verduidelik jou antwoord kortliks. 4)
[20]
60 punte

AFDELING B BRONGEBASEERDE VRAE

Bestudeer die bronne wat in die Bronmateriaalboekie vervat is en beantwoord dan
die volgende vrae:

Verwys na Bron A

1. Gebruik jou eie kennis om die naam van hierdie toespraak te identifiseer en
verduidelik wat daartoe aanleiding gegee het dat Truman dit gelewer het.

2. Hoe effektief is hierdie toespraak as 'n propagandamiddel? Jou antwoord moet op
TWEE propagandategnieke fokus wat gebruik is asook TWEE aanhalings uit die
bron om jou ontleding te ondersteun.

Verwys na Bron B

3. Gebruik jou eie kennis en bewys uit die bron om te verduidelik hoekom Stalin na
hierdie toespraak as dollar-diplomasie verwys.

Verwys na Bronne Aen B

4. Verwys hierdie toesprake na die beleid van indamming of waagpolitiek?
Ondersteun jou antwoord met EEN bewysstuk uit ELKE bron.

Verwys na Bron C

5. Gebruik die bron en ook jou eie kennis om te sé of die volgende stellings
WAAR of VALS is. Skryf slegs WAAR of VALS neer. (Geen verduideliking
word vereis nie.)

5.1  Die Berlynse Blokkade was 'n daad van waagpolitiek deur die Sowjetunie.

5.2  Geldeenheidhervorming en die Blokkade was albei in stryd met die Potsdam
Ooreenkoms.

5.3  Die VSA en die USSR het albei kernwapens in 1948 gehad.

54  Die VSA het op die Blokkade gereageer deur die beginsels wat in die
Marshall Plan vervat is, toe te pas.

(4)

(8)

(4)

(6)

)

()
()

)

Verwys na Bron D

6. Gebruik Bron D om die volgende vrae te beantwoord. Skryf slegs die
antwoord neer. (Geen verduideliking word vereis nie.)

6.1

6.2

6.3

6.4

6.5

Noem die gebeurtenis wat in hierdie foto vasgelé is.
Hoe beeld hierdie foto die effek van die Tweede Wéreldoorlog uit?

Gebruik jou eie kennis om te verduidelik wat die vliegtuig na Berlyn
gebring het.

Wys hierdie foto die gebeurtenis vanuit 'n Westerse of Sowjet-perspektief?

Gee bewys uit die foto dat die vliegtuig geen gevaar vir burgerlikes inhou
nie.

Verwys na Bronne Een F

7. Gebruik jou eie kennis om die politieke beleid te noem wat deur Khrushchev in
Bron E gevolg is. Ondersteun jou antwoord met 'n aanhaling uit die bron.

8. Hoe verskil die weergawes van Khrushchev se dade in Bronne E en F? Ondersteun
jou antwoord met bewyse uit ALBEI bronne.

9. Bevestig Bron F Khrushchev se indruk van President Kennedy in Bron E?
Ondersteun jou antwoord met TWEE omvattende punte.

10.  Was dit Khrushchev se idee om die grens tussen Oos- en Wes-Berlyn te sluit?
Gebruik bewyse uit ALBEI bronne om jou antwoord te ondersteun.

Verwys na Bron G

11.  Volgens Khrushchev, hoe is die Kubaanse missielkrisis opgelos? Ondersteun jou
antwoord met 'n bewys uit die bron.

12. Het Khrushchev 'n onbevooroordeelde beskrywing van die Kubaanse missielkrisis
gegee? Ondersteun jou antwoord met DRIE bewysstukke uit die bron.

Verwys na Bronne Fen G

13.  Vind 'n historiese konsep in Bron F of Bron G wat die beste by elk van die
volgende omskrywings pas. Skryf slegs die historiese konsep neer. (Geen
verduideliking word vereis nie.)

13.1 'n Dokument wat 'n finale aanmaning uitreik. @)

13.2  'n Denkbeeldige skeiding tussen kommunistiese Oos-Europa en niekommu-
nistiese Wes-Europa. (@)

13.3 'n Regering se strategie om met ander nasies sake te doen. @)

13.4 Die geloof in 'n politieke stelsel wat beoog om 'n gelyke samelewing te skep
waar infrastruktuur deur die regering besit en bedryf word tot voordeel van
die hele gemeenskap. @)

13.5 Mense wat 'n land in oorlogstye of enige ander bedreigende gebeurtenis
verlaat. (2)

Verwys na Bron H

14.  Verduidelik kortliks watter boodskap die spotprenttekenaar probeer oordra. Verwys
in jou antwoord na TWEE leidrade wat die spotprenttekenaar gebruik om hierdie
boodskap oor te dra. (6)

90 punte

AFDELING C BRONGEBASEERDE OPSTEL

Gebruik Bronne A tot H in die Bronmateriaalboekie om 'n brongebaseerde opstel oor
die volgende onderwerp te skryf:

In watter mate was die tydperk van die Koue Oorlog van 1947 tot 1962 net deur dade van
waagpolitiek gekenmerk?

Maak seker jy gebruik die bronne wat verskaf is om jou argument saam te stel en
onthou om per letter na die bronne te verwys.

50 punte

Totaal: 200 punte

